ՀԻՄՆԱՎՈՐՈՒՄ

«Հայաստանի Հանրապետության 2014 թվականի պետական բյուջեում վերաբաշխում և Հա​յաս​տանի Հանրապետության կառա​վա​րու​թյան 2013 թվականի դեկտեմբերի 19-ի N 1414-Ն որոշ​ման մեջ փոփոխություններ կա​տա​րելու մասին» ՀՀ կառավարության որոշման նա​խա​գ​ծի
1. Անհրաժեշտությունը. ՀՀ կառավարության վերը նշված որոշման նախագծի (այսուհետ` Նախագիծ) ըն​դու​նումը պայմա​նավորված է ՀՀ 2014 թվականի պետական բյու​ջե​ով նախատեսված ՀՀ կառավարության պահուստային ֆոնդի  ֆինանսա​վոր​ման համար սահմանված հատ​կացումների ան​բա​վա​րա​րության հետևանքով այդ ուղղությամբ լրա​ցու​ցիչ մի​ջոց​ներ նա​խատեսելու անհրա​ժեշտությամբ:
2. Ընթացիկ իրավիճակը և խնդիրները. 
ա) ՀՀ 2014 թվա​կանի պետա​կան բյուջեով նախատեսված ՀՀ կառավարության պա​հուս​տային ֆոնդի տարեկան գու​մա​րի մնացորդը ս/թ օգոստոսի 19-ի դրությամբ կազմում է 48,9 մլն դրամ, հաշվի առած  ՀՀ կառավարության կող​մից արդեն իսկ ընդուն​ված որո​շում​նե​րով և ՀՀ ֆինանսների նախարարության կողմից հա​վա​նության արժանացած ՀՀ կառա​վա​րու​թյան որոշումների նախագծերով նշված ֆոնդից կա​տարված (նախա​տես​վող) հատ​կա​ցում​ների ընդհանուր ծավալը  և անհրաժեշտություն է առա​ջացել հայթայթել լրացուցիչ ֆի​նան​սավորման աղբյուրներ առաջիկա 4.5 ամսվա համար ՀՀ կառավարության պա​հուս​տային ֆոնդից հատկացումների կա​տարման բնականոն ընթացքն ապահովելու համար. 

3. Տվյալ բնագավառում իրականացվող քաղաքականությունը. Նախագիծը չի ներա​ռում տվյալ բնագավառում իրականացվող գործող քաղաքականության փոփոխութ​յուն:

4. Կարգավորման նպատակը և բնույթը. Նախագծի նպատակն է ՀՀ 2014 թվականի պետա​կան բյուջեում բյուջետային հատկացումների միջծրագրային վերաբաշխման եղանա​կով ավելաց​նել ՀՀ կառավարության պահուստային գծով նախա​տեսված տա​րե​կան գու​մարը 5,0 մլրդ դրամ` ի հաշիվ այլ կրթական օբյեկտների համար նախատեսված գումարների: 
5. Նախագծի մշակման գործընթացում ներգրավված ինստիտուտները և անձիք. Նա​​խագիծը մշակվել է ՀՀ ֆինանսների նախարարության կողմից և նախագծի մշակման գործ​​ընթացում այլ ինստիտուտներ և անձիք չեն ներգրավվել: Հասարակությունը սույն որոշ​ման նախագծմանը նույնպես չի մասնակցել:
6. Ակնկալվող արդյունքը. Նախագծի ընդունմամբ պայմանավորված ակնկալվող արդ​յունքը ծրագրով նախատեսված միջոցառումների ընթացիկ տարում սահուն կերպով իրակա​նա​ցումն է: 

ՏԵՂԵԿԱՆՔ
Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին 
Նախագծի ընդունումը ինչպես ՀՀ 2014 թվականի պետական բյուջեի, այնպես էլ հա​մայնք​ների բյուջեների եկամուտների և ծախսերի փոփոխություն չի առաջացնում:
ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
Նախագծի ընդունումն այլ իրավական ակտերում փոփո​խութ​յուն​ների կամ լրացումների ան​հրաժեշտություն չի առաջացնում:

Նախագծի մշակման համար կիրառված իրավական ակտերն են` «Հայաստանի Հան​րա​պետության բյուջետային համակարգի մասին» ՀՀ օրենքը, «Հայաստանի Հանրա​պե​տու​թյան 2014 թվականի պետական բյուջեի մասին» ՀՀ օրենքը, «Իրավական ակտերի մա​սին» ՀՀ օրենքը և ՀՀ կառավարության 2013 թվականի դեկտեմբերի 19-ի N 1414-Ն որոշումը:

